
2020.02.18 වන දින ප.ව. 02.00ට පමණ සීතාවක ප්‍රාදේශීය සභා කමිටු ශාලාවේදී පවත්වන ලද නිවාස හා ප්‍රජා සංවර්ධන කාරක සභා රැස්වීමේ වාර්තාව.

සහභාගී වූ :

1. ගරු කාරක සභා සභාපති		- 	කේ.ඒ.විමල් ප්‍රසන්න මැතිතුමා	
2. ගරු කාරක සභික			-	ඩී.කෝකිල සම්පත් වර්ණසිරි මැතිතුමා
3. ගරු කාරක සභික			-	උපුල් මනෝජ් රූපසිංහ මැතිතුමා
      4.   ගරු කාරක සභික			-	මාලනී චන්ද්‍රලතා මැතිතුමිය
5. ගරු කාරක සභික			-	ඥාණ ප්‍රකාසම් ෆැන්සිස් මැතිතුමා
6. ගරු කාරක සභික			-	ඇම්.ඒ. මේරි මාග්‍රට් මැතිතුමිය
7. ගරු කාරක සභික			-	අරුණ පී. දිවිගල්ල මැතිතුමා


සහභාගී නොවූ
1.  ගරු කාරක සභික			-	එස්.ඒ. ප්‍රේමරත්න මැතිතුමා
       2.  ගරු කාරක සභික			-	ඩී.ඩී.අයෝම මධු ප්‍රසාද් දේවගේ මැතිතුමා
3. ගරු කාරක සභික			-	ඩබ්.ඩී.චින්තක දේවින්ද මැතිතුමා
       4.  ගරු කාරක සභික			-	එස්. චන්ද්‍රකුමාර් මැතිතුමා

සහභාගී වූ නිලධාරීන් :
1. ලේකම්					-	කේ.ඒ.චන්දන පද්මසිරි මයා
2. ප්‍රධාන කළමනාකරණ සහකාර 	-	කේ.ඩී. සන්ධ්‍යා මාලනී සන්Odසන්ධ්යමාලනී මිය 
3. වැඩ අධිකාරි				-	ජයන්තා ජල්තොටගේ මිය
4. කාර්යභාර නිලධාරී - හංවැල්ල 	-	ඩබ්.එම්.සී.රණසීලි මිය
5. කාර්යභාර නිලධාරී - කොස්ගම 	-	රේණුකා ඉද්දමල්ගොඩ මිය
6. කාර්යභාර නිලධාරී - කහහේන 	-	ජී. චමරි පත්මලතා මිය
7. ප්‍රජා සංවර්ධන නිලධාරී		-	කේ.ජී. ශර්මිලා දුෂානි මිය
8. පුස්තකාලයාධිපති - හංවැල්ල		-	එස්.එම්.රංජනී මිය
9. පුස්තකාලයාධිපති - පාදුක්ක		-	එම්.පී.චන්ද්‍රරත්න මයා
10. තාක්ෂණ නිලධාරි - කොස්ගම		-	එන්.පී.දිවිගල්පිටිය මිය
11. තාක්ෂණ නිලධාරි - හංවැල්ල		-	එච්.යූ.නිශාන්ති මිය
12. පුස්තකාල සහායක			-	එම්.ඩී.දූලීකා ලක්මිණි මිය
13. පුස්තකාල සහායක			-	කේ.පී.කුමුදිනී  ප්‍රියන්තා මිය
14. වැඩ ක්ෂේත්‍ර කම්කරු			-	ඒ.එම්.රේණුකා මිය
15. සෞඛ්‍ය කම්කරු			-	එච්.ඒ වත්සලා විනෝදනී මිය


නිවාස හා ප්‍රජා සංවර්ධන කාරක සභාවට පැමිණි සියලු මන්ත්‍රීවරුන් හා ලේකම්තුමා ඇතුළු කාර්යමණ්ඩලය සාදරයෙන් පිළිගත් ගරු කාරක සභා සභාපතිතුමා කාරක සභාවේ කටයුතු ආරම්භ කරන ලදී.

01. ලිපි ලේඛණ සලකා බැලිම.


01. හංවැල්ල, පිලිප් ගුණවර්ධන අනුස්මරණ මහජන පුස්තකාලයේ පුස්තකාලයාධිපතිතුමිය විසින් “2020 ජාත්‍යන්තර කාන්තා දිනය සැමරීම.” හිසින් යුතුව 2020.02.06 දිනැතිව 2020 වර්ෂයේ ක්‍රියාකාරී සැලැස්මට අනුව මාර්තු මස ක්‍රියාත්මක කිරීමට යෝජිත වැඩසටහන් අතර මාර්තු මස 08 වෙනි දින යෙදෙන ජාත්‍යන්තර කාන්තා දිනයට සමගාමීව පුස්තකාලය පරිහරණය කරන කාන්තාවන් ස්වයං රැකියා සඳහා යොමු කරවීම තුලින් කාන්තාවන් සවිබල ගැන්වීම සඳහා 2020.03.13 දින පෙ.ව 9.00 ට ඉටිපන්දම් සහ හදුන්කූරු නිෂ්පාදනය සම්බන්ධයෙන් වැඩමුළුවක් පැවැත්වීමට කටයුතු සංවිධානය කර ඇති අතර හෝමාගම කලාපයේ නොවිධිමත් අධ්‍යාපන ඒකකයේ විවිධ නිර්මාණ උපදේශිකා අයි.කුමාරි පියුම් චම්පිකා මහත්මිය විසින් මෙහෙයවනු ලබන අතර ඒ සඳහා රු. 11,500/=  ඇස්තමේන්තුව සඳහා අනුමැතිය ලබා දෙන මෙන් ඉල්ලමින් යොමු කරන ලද ලිපිය සලකා බැලූ කාරක සභාව, වැඩසටහන ක්‍රියාත්මක කිරීම සඳහා අනුමැතිය ලබා දීමටත් ප්‍රතිපාදන වෙන් කර ගැනීම සඳහා මුදල් හා ප්‍රතිපත්ති කාරක සභාව වෙත යොමු කිරීම සුදුසු බවට කාරක සභාව තීරණය කරන ලදී.

02. හංවැල්ල පිලිප් ගුණවර්ධන අනුස්මරණ මහජන පුස්තකාලයේ පුස්තකාලයාධිපතිතුමිය විසින් “සිංහල භාෂා දිනය 2020 ” හිසින් යුතුව 2020.02.17 දිනැතිව 2020.03.02 දිනට යෙදෙන සිංහල භාෂා දිනය නිමිති කොට ගෙන බල ප්‍රදේශයේ  පාසල් කිහිපයක 10, 11 ශ්‍රේණිවල දරුවන් සඳහා සිංහල විෂය පිළිබඳව ප්‍රවීන ගුරුවරයෙකු සම්බන්ධ කරගෙන දේශනයක් වැලිකන්න රෝමාණු කතෝලික කණිෂ්ඨ විද්‍යාලයේ පැවැත්වීමට කටයුතු යොදා ඇති අතර ඒ සඳහා රු. 41,500/= ක ඇස්තමේන්තුව සලකා බැලූ කාරක සභාව ඒ සඳහා අනුමැතිය ලබා දීමටත් ප්‍රතිපාදන වෙන් කර ගැනීම සඳහා මුදල් හා ප්‍රතිපත්ති කාරක සභාව වෙත යොමු කිරීම සුදුසු බවට කාරක සභාව තීරණය කරන ලදී.

03. හංවැල්ල, නිරිපොල 248, ලබුගම පාර බැන්ඩිගම්පොල “පුබුදු” ප්‍රජා මණ්ඩලය විසින් 2020.02.13 දිනැතිව බැන්ඩිගම්පොල මාර්ගයේ අළුතින් ආරම්භ කරන ලද “පුබුදු” ප්‍රජා මණ්ඩලය ලියාපදිංචිය සඳහා අවශ්‍ය ලිපිලේඛන සපයා ඇති අතර  ප්‍රජා මණ්ඩලය  ලියාපදිංචි කර දීමට අවශ්‍ය කටයුතු ඉටු කර දෙන මෙන් ඉල්ලමින් යොමු කරන ලද ලිපිය සලකා බැලූ කාරක සභාව ඒ සඳහා අනුමැතිය ලබා දීමටත් ප්‍රජා මණ්ඩලය  ලියාපදිංචිය සඳහා ඉදිරි මහ සභාවට යෝජනාවක් ඉදිරිපත් කිරීම සුදුසු බවට තීරණය කරන ලදී.

04. පඤ්ඤාගුල, 442/ඒ ග්‍රාම නිලධාරි වසම, පඤ්ඤාගුල ප්‍රජා මණ්ඩලය විසින් “ප්‍රජා මණ්ඩලය ලියාපදිංචි කිරිම” හිසින් යුතුව 2020.02.12 දිනැතිව වසමේ ප්‍රජා මණ්ඩල සමිතිය ලියාපදිංචි කිරීම සඳහා අවශ්‍ය ලිපිලේඛන සපයා ඇති අතර  ප්‍රජා මණ්ඩලය  ලියාපදිංචි කර දීමට අවශ්‍ය කටයුතු ඉටු කර දෙන මෙන් ඉල්ලමින් යොමු කරන ලද ලිපිය සලකා බැලූ කාරක සභාව, ඒ සඳහා අනුමැතිය ලබා දීමටත් ප්‍රජා මණ්ඩලය  ලියාපදිංචිය සඳහා ඉදිරි මහ සභාවට යෝජනාවක් ඉදිරිපත් කිරීම සුදුසු බවට තීරණය කරන ලදී.






05. කහහේන, මහජන පුස්තකාලය විසින් “ක්‍රියාකාරී සැලැස්ම - මාර්තු මාසය” හිසින් යුතුව 2020.02.17 දිනැතිව කහහේන මහජන පුස්තකාලයේ මාර්තු මාසයට නියමිත ක්‍රියාකාරී සැලැස්මට අනුව රූපලාවන්‍ය හා කොණ්ඩා මෝස්තර වැඩමුළුව (විශේෂ අවස්ථාවන්ට සුදුසු ආකාරයට) හා පුස්තකාල සාමාජිකත්වය දරණ පාඨක අත්කම් නිර්මාණ ප්‍රදර්ශනය 2020.03.16 දින පෙ.ව 9.00 සිට ප.ව 1.00 දක්වා කහහේන මහජන පුස්තකාලයේ දී පැවැත්වීමට කටයුතු සංවිධානය කර ඇති බව දක්වමින් ඒ සඳහා අනුමැතිය ලබා දෙන මෙන් ඉල්ලමින් යොමු කරන ලද ලිපිය සලකා බැලූ කාරක සභාව, ඒ සඳහා අනුමැතිය ලබා දීම සුදුසු බවට තීරණය කරන ලදී.

06. පාදුක්ක, මහජන පුස්තකාලය විසින් “භාණ්ඩ හා උපකරණ ලබා දීම” හිසින් යුතුව 2020.02.17 දිනැතිව පාදුක්ක මහජන පුස්තකාලය සඳහා අඩුපාඩු පවතින කාර්යාල මේසයක් හා පරිගණක මේසයක් ලබා දීමට අවශ්‍ය කටයුතු සලසා දෙන මෙන්  ඉල්ලමින් යොමු කරන ලද ලිපිය සලකා බැලූ කාරක සභාව, ඒ සඳහා අනුමැතිය ලබා දීමටත්  මුදල් හා ප්‍රතිපත්ති කාරක සභාව වෙත යොමු කිරීම සුදුසු බවට කාරක සභාව තීරණය කරන ලදී.

07. ප්‍රාදේශීය සභාවට අයත් මහජන පුස්තකාල සඳහා කතුවරුන් විසින් යොමු කරන ලද පහත සඳහන් පොත් 05  බැගින් පුස්තකාල 05 සඳහා මිලදී ගැනීමට කාරක සභාව තීරණය කරන ලදී.
	
	පොතේ නම
	කර්තෘගේ නම
	වටිනාකම රු.

	01
	අළුත් ඉරක්
	කේ.කේ.එස්. ප්‍රේමදාස මහතා
	380.00

	02
	උඩුගං බලා (කාව්‍ය සංග්‍රහය)
)
	පියසෝම රුද්‍රිගු මහතා
	300.00

	03
	පුදවාලක්කන්
	පියසෝම රුද්‍රිගු මහතා
	350.00

	04
	පොඩි හාමුදුරුවෝ
	පියසෝම රුද්‍රිගු මහතා
	175.00










02. සාකච්ඡා සටහන්
01. වතු ආශ්‍රිත නිවාස සඳහා ලබා දෙන වැසිකිළි ආධාර සඳහා රු. 30,000/= ක් වටිනා භාණ්ඩ ලබා දෙන බවත් එම ද්‍රව්‍ය අදාල ස්ථානයට සභාව මගින් රැගෙන ගොස් ලබා දීමට තීරණය කරන ලදී.


02. සීතාවක ප්‍රාදේශීය සභා බල ප්‍රදේශයේ ජනතාව සඳහා බෙදා දෙන ලද සෙවිලි තහඩු හා වැසිකිළි ආධාර සම්බන්ධව ප්‍රගතිය සම්බන්ධව වාර්තාවක් ලබන නිවාස හා ප්‍රජා සංවර්ධන කමිටුව වෙත ලබා දෙන ලෙස ප්‍රජා සංවර්ධන නිලධාරීතුමිය දැනුවත් කරන ලදී.

03. “දිනවමු ජීවිතය වෘත්තීය පුහුණු වැඩසටහන” යටතේ පුහුණුව ලැබූ පුහුණුලාභීන්ගේ අත්කම් හා නිර්මාණ ප්‍රදර්ශනය හා අලවිය සඳහා වෙළඳපොලක් 2020 අප්‍රේල් මස 01 සිට 12 වෙනි දින දක්වා හංවැල්ල සතිපොළ භූමියේ පැවැත්වීමට අවශ්‍ය කටයුතු සංවිධානය කිරීම සුදුසු බවට කාරක සභාව තීරණය කරන ලදී.
